
Қасен Т.

Елбасы үмітін ақтаймыз

оқытушылар мен студенттер ұйғарымы осындай
Бұл шараға Қазақстан халқы Ассамблеясының мүшесі, белгілі қоғам қайраткері Мырзатай Жолдас​беков, Парламент Сенатының депутаты Анатолий Башмаков, Парламент Мәжілісінің депутаты Егор Каппель, Қазақстан  халқы Ассамблеясының мүшесі  Әділ Ахметов қатысты.
Кездесуді ашқан университет ректоры, профессор Ақылбек Қажығұлұлы Күрішбаев Елбасы  Жолдауында айтылған мәселелерге тоқтала келе, ғылым саласына қатысты мәселелерге айрықша  назар аударды.
- Қазіргі таңда біздің алдымызда жаңа әрі мазмұнды міндеттер тұр, - деді ол сөзінде. Өйткені, Қазақстан Республикасы Президенті Нұрсұлтан Назарбаевтың тапсырмасына сәйкес біздің университет базасында еліміздегі ең алғаш ауыл шаруашылығы саласының әлемдік деңгейдегі зерттеу университеті  құрылды. Бұл - оқу орны үшін әлемнің жетекші аграрлық зерттеу университеттері деңгейімен теңесуге жол ашатын маңызды тарихи қадам. Сондықтан, біз өзара тиімді әріптестіктің дамуына, талантты жастар мен жоғары білікті мамандарды тартуға ерекше қызығушылық білдіреміз, - деді университет басшысы.
         Жиында С. Сейфуллин атындағы ҚазАТУ-дың жерге орналастыру факультетінің 2-ші курс студенті Яна Пелюшина сөз сөйледі. Ол бүгінде студент-жастар ғылыми жобалар бойынша түрлі байқауларға қатысып, өз білімдерін дәлелдеуде екендігін айтты. Сөзінің соңында өз құрдастарын сапалы білім алуға және ғылыми-инновациялық байланыстарды табысты жүзеге асыруға шақырады.
Ел жастарын интернационализм, патриотизм және толеранттық идеялары негізінде жоғары интеллектуалды, полимәдени және рухани дамыған тұлға ретінде қалыптастыруға үндеген Жолдауды түсіндіруге арналған бұл шара барысында келген қонақтар да, университет оқытушылары да байыпты пікірлерін білдірді.
